
AKHBAR NANYANG SIANG PAU (26 FEB. 2024)  

NOMBOR BIL RUJUKAN MANDATORI HASiL DALAM PEMBAYARAN CUKAI 

TERJEMAHAN BAHASA MELAYU 

26 Feb. 2024 - Akhbar Nanyang Siang Pau 

NOMBOR BIL RUJUKAN MANDATORI HASiL DALAM PEMBAYARAN CUKAI 

 

Lembaga Hasil Dalam Negeri Malaysia (HASiL) sentiasa berusaha untuk menaik taraf dan menambah 

baik perkhidmatan kepada setiap pelanggan. Ini terutama kepada pembayar cukai yang ingin 

menunaikan tanggungjawab mereka terhadap kelangsungan pembangunan negara. Salah satu aspek 

yang sentiasa diberi perhatian ialah kaedah pembayaran cukai secara dalam talian bagi memberikan 

pengalaman terbaik kepada setiap penggunanya. 

Oleh kerana itu, penggunaan Nombor Bil telah diperkenalkan sebagai rujukan mandatori pembayaran 

cukai mulai 1 Januari 2023 oleh HASiL. Ia dilihat sebagai kaedah terbaik dan efektif dalam 

memudahkan proses pembayaran semua jenis cukai langsung kecuali bayaran Potongan Cukai 

Bulanan (PCB) dan Duti Setem. Penggunaan Nombor Bil dapat memastikan bayaran cukai lebih mudah, 

cepat, selamat dan terkini.  

Dengan pelaksanaannya juga, ia dapat mengatasi masalah-masalah berkaitan bayaran termasuklah 

maklumat bayaran yang tidak lengkap, kesilapan kod bayaran dan bayaran ganjil. 

Maklumat berkenaan Nombor Bil boleh diperoleh melalui Portal Mytax di 

https://mytax.hasil.gov.my/. Selain itu, Nombor Bil juga dinyatakan dalam notis taksiran atau 

anggaran dan surat-surat tuntutan bayaran yang dihantar oleh pihak HASiL kepada pembayar cukai. 

Bayaran boleh dibuat secara dalam talian di MyTax dalam Portal Rasmi HASiL di www.hasil.gov.my 

melalui Perkhidmatan ezHasil > ByrHASiL dengan menggunakan Nombor Bil.  

Maklumat lanjut berhubung penggunaan Nombor Bil dan aspek percukaian langsung yang lain boleh 

didapati daripada Portal Rasmi HASiL di www.hasil.gov.my. 


